
ABSTRAK 
Institusi yang berasaskan Islam di Malaysia seperti Majlis Agama Islam Kelantan diasaskan oleh pihak 
British. Amalan umat Islam di Tanah Melayu sejak dahulu sememangnya telah meraikan budaya 
masyarakat. Namun begitu, elemen dan pengaruh Khawarij yang bertopengkan nama Salafi yang 
mengamalkan Islam secara ekstrem di beberapa negara luar, sedikit-sebanyak telah mencemar 
keharmonian Islam di Malaysia atas alasan mengembalikan umat kepada ajaran Islam yang sejati. 
Idealisme mensucikan umat Islam dipegang tanpa justifikasi ilmiah sehingga membenarkan langkah 
ekstrem terhadap semua yang tidak menerima ajaran mereka meskipun sesama kalangan umat Islam. 
Kelantangan mereka mula zahir sejak era 90an dan lama-kelamaan telah meresapkan pemahaman 
mereka di segenap lapisan masyarakat dan akhirnya mencemar nama Islam dan membawa kepada 
Islamofobia di Malaysia 
 
Kata kunci: ekstremisme, Salafi Jihad, Khawarij, Islamofobia 
 
ABSTRACT 
Islamic based institutions in Malaysia such as the Kelantan Islamic Religious Council were founded by 
the British. The practice of Muslims in Malaya since ancient times has celebrated the culture of the 
community. However, the elements and influence of the Kharijites in the guise of Salafi who practice 
Islam in an extreme way in some foreign countries, have to some extent tarnished the harmony of Islam 
in Malaysia on the pretext of returning the ummah to the true teachings of Islam. The idealism of 
sanctifying Muslims is held without scientific justification to allow extreme measures against all who 
do not accept their teachings even among fellow Muslims. Their volume began to appear since the 90s 
and over time has permeated their understanding in all walks of life and eventually tarnished the name 
of Islam and led to Islamophobia in Malaysia. 
 
Keywords: extremism, Salafi Jihad, Khawarij, Islamophia 

1. PENGENALAN 
 

Premis asas kajian ini adalah bertitik-tolak kepada indeks aktiviti ekstrem Islam di Asia Tenggara 
yang semakin meningkat setiap tahun. Indeks ini dikeluarkan oleh Pertubuhan Bangsa-Bangsa Bersatu 
dan pusat kajian keganasan di Singapura. Ia mendapati fahaman ekstremisme ini berpunca daripada 
fahaman Salafi Jihad (Marquardt & Hefflefinger, 2008). Walaupun pelbagai usaha counter terrorism 
telah dilakukan oleh kerajaan-kerajaan di Asia Tenggara dan seluruh dunia, tetapi aktiviti mendapatkan 
sokongan, simpati dan usaha merekrut ahli baru masih didapati terus berkembang. Ia dibuat melalui 
saluran media sosial dan IPT di negara terbabit. Usaha ini dilakukan secara berselindung tanpa disedari 
oleh pihak kerajaan (Razak, M. I. A et.al, 2019) 

 
Fenomena ini ternyata telah mengubah konstruk masyarakat Alam Melayu yang sebelum ini 

dikenali sebagai kawasan aman dengan masyarakatnya yang mencintai keamanan berbanding dengan 
kawasan lain (Idris Zakaria, 2003). Lebih menakutkan lagi, pihak Amerika Syarikat telah 
mengkategorikan kawasan Asia Tenggara ini sebagai kawasan panas atau sarang gerakan pengganas 
Islam. Ia bermula dengan al-Qaeda, Jemaah Islamiyyah dan Daesh. Mereka menetapkan matlamat 
untuk campur tangan di kawasan ini kononnya bagi membantu membasmi ekstremisme Islam. Hal ini 
dijelaskan oleh Mohd Aslam Mizan (2016):  
 

“In 2002, United State of America President George W. Bush has announced that Southeast Asian 
region is a second layer in the so called ‘global war against terrorism’ The point from his statement is 
that Southeast countries such as Indonesia, Singapore, Thailand and Malaysia had become a hot spot for 
terrorism. After the end of threats and terrorism by the group of Al-Qaeda, the world becomes inhibited 
by the trait of Islamic State (IS), the new terrorist group. This group being militant and extreme with 
various methods and different modus operandi, but actually all of them shared same ideology with the 
earlier group. The ideology is to create chaos and panic in society and was aimed for country’s social 
and political instability.” 
 

2. FAHAMAN SALAFI JIHAD 
 

Mengikut Mohamed Ali (2019), gerakan Salafi pada hakikatnya terbahagi kepada tiga jenis; Salafi 
Dakwah, Salafi Politik dan Salafi Jihad. Dua yang pertama, mengajak masyarakat berpegang kepada 
apa yang diamalkan oleh generasi salaf tanpa memusuhi tindakan ekstremisme. Manakala Salafi Jihad 
pula menggunakan pendekatan revolusi dan keganasan untuk mencapai maksud mereka. Atas dasar itu, 
Salafi Jihad dianggap sebagai fahaman neo-Khawarij bentuk baru yang timbul selepas kematian Syed 
Qutb (Mohamed Ali, 2019). 
 
2.1 Butiran Fahaman Ekstremisme Salafi Jihad 
 

Golongan Khawarij sebagai ekstremis agama terawal mempunyai beberapa fahaman utama (Green 
2009 & Mohamed Ali, 2019): 
 
Pemahaman agama Islam yang terdapat dalam al-Quran dan sunnah perlu dibuat secara literal semata-
mata, serta harus diamalkan sepenuhnya.  

1. Pandangan mereka sahaja yang betul dan sesiapa yang menentang pandangan mereka adalah 
kafir dan halal darahnya, bahkan mereka juga menghalalkan darah setiap pihak yang 
bertentangan pandangan dengan mereka termasuk kanak-kanak dan wanita. 

2. Kawasan tempat tinggal mereka dianggap sebagai Dar al-Islam, sedangkan daerah Islam yang 
lain adalah Dar al-Kufr yang wajib diperangi. Seluruh penduduk daerah Dar al-Kufr ini adalah 
bertaraf musyrik dan halal darah, tidak kira samada dewasa ataupun kanak-kanak.  

3. Sesiapa yang melakukan dosa, sama ada besar ataupun kecil secara berterusan, akan menjadi 
kafir secara mutlak dan seandainya mati, akan kekal di dalam neraka. 

 
Asas yang diletakkan oleh Khawarij ini dikembangkan oleh Salafi Jihad menjadi (Iviarquardt & 
Hefflefinger, t.t.): 

1. Penubuhan sistem khalifah Islam hanya dapat dilakukan melalui jalan revolusi. Ia bukan sekadar 
suatu alternatif, tetapi suatu kewajipan berdasarkan perintah dan kehendak Allah yang wajib 
dipatuhi semua penganut agama Islam. Sebarang keingkaran dianggap sebagai memusuhi 
perintah Allah.  Mereka kebiasaannya tidak mempedulikan soal maslahah atau garis panduan 
syarak dalam membuat keputusan. 

2. Memandangkan legitimasi pemerintah Islam didasarkan kepada syariah Allah, maka pemerintah 
yang tidak mematuhi syariah adalah tidak sah. Mana-mana pemerintah dan individu Islam yang 
tidak mematuhi syariah Alah akan dianggap bersalah dan kafir yang  wajib diperangi atas dasar 
jihad. 

3. Program penentangan terhadap pemerintah Islam yang ingkar perlu diperluaskan dengan 
memerangi ulama rasmi pemerintahan tersebut, berserta dengan semua prasarananya (seperti 
masjid dan sekolah) yang dilihat berkaitan dengan pihak pemerintah. Ini adalah yang 
diperjuangkan oleh Jemaah Islamiyyah dan Front Pembela Islam di Indonesia. 

4. Jihad melawan golongan kafir dan pihak yang bersimpati dengan mereka dianggap sebagai tugas 
suci. Oleh sebab itu memerangi golongan ini diwajibkan ke atas semua mukmin sejati, dan perlu 
diperluaskan juga kepada semua golongan awam dan kepentingan mereka. Ia menuntut 
komitmen kesetiaan dan ketaatan yang total. Bagi mereka, seseorang dilihat dari segi status 
keagamaannya, hanya berada dalam dua keadaan semata-mata; samada Islam ataupun kafir. 

5. Fahaman takfirisme; tindakan mengkafirkan golongan yang tidak sependapat dengan pemikiran 
mereka. Implikasinya adalah darah orang yang dikafirkan, termasuk ahli masyarakat awam yang 
tidak sependapat dengan mereka dianggap sebagai halal. Jadi, bagi mereka dibenarkan untuk 
membunuh lawan dan orang awam yang bersekongkol dengan lawan mereka (Mohamed, 2012). 
Bahkan mereka lebih selesa membunuh sesama Islam daripada membunuh orang bukan Islam 
sendiri (Zulkarnain, 2013). 

6. Mereka mewujudkan fahaman berbentuk binari; sesebuah pemerintahan itu sama ada sebuah 
Dar al-Islam ataupun Dar al-Harb sahaja. Dar al-Harb adalah musuh mutlak Islam. Mereka 
memusuhi semua inovasi yang datang daripada Barat. Barat dianggap sebagai Dar al-Harb yang 
wajib diperangi walaupun melalui keganasan yang mengorbankan nyawa orang awam dan aset 
masyarakat. Mereka menggalakkan pengikut mereka memusuhi dan memerangi semua elemen 
yang berkaitan dengan Barat (Kippe, 2010). 

 
Generasi muda Islam digalakkan untuk terlibat di dalam memerangi golongan kafir sebagai anti tesi 

kepada Islam, yang dikatakan bakal memperoleh status mati syahid seandainya sanggup mengorbankan 
dirinya dalam pengeboman berani mati. 
 
3. BAGAIMANAKAH FAHAMAN SALAFI JIHAD TERSEBAR DI 

MALAYSIA 
 
3.1 Medium Internet Sebagai Medium Penyebarab Fahaman Salafi 

Jihad 
 

Penyelidik aktiviti keganasan berpendapat bahawa pengaruh Salafi Jihad ini seperti api dalam sekam 
yang berkembang pesat tanpa disedari dan ianya mendapat sokongan golongan muda di Malaysia. 
Media utama penyebaran fahaman ini dibuat melalui internet yang dilakukan dengan cukup berkesan 

(Ferguson, 2016). Ini kerana golongan muda ini lebih terdedah dalam penggunaan internet yang sifatnya 
lebih terbuka, interaktif dan global. 

 
Keberkesanan medium internet dalam penyebaran ideologi keganasan dapat di fahami dengan 

melihat kepada dua paparan ini. Petikan pertama menjelaskan tentang wujudnya ruang siber yang 
memacu perkembangan maklumat (Jalaluddin, 2002): 

 
“Proses perubahan semua aspek kehidupan di zaman global menjadi semakin pesat, rencam dan cepat 

berbanding dengan zaman sebelumnya. Hal ini didorong oleh faktor ICT yang memangkinkan proses 
perubahan dapat dilakukan. Dengan datangnya era globalisasi, bentuk perhubungan masyarakat dunia 
telah berubah dengan wujudnya reruang siber/reruang maya yang tidak pernah berlaku sebelumnya 
dalam sejarah manusia. Reruang siber ini adalah ruang atmosfera atau ruang udara yang mengandungi 
jisim dan jirim yang menjadi laluan gelombang cahaya dan bunyi sebagai medan penghantaran maklumat  
serta laluan untuk berkomunikasi. Ianya dimanafaatkan untuk sistem komunikasi samada dengan 
menggunakan wayar ataupun tidak. Ia adalah jaluran lebuh raya maklumat yang boleh melampaui 
batasan jarak, sempadan, masa dan tempat apabila digunakan untuk berkomunikasi. Kelahiran reruang 
siber ini mempercepatkan lagi proses mentamadunkan pemikiran manusia kerana melaluinya penyebaran 
dan proses transformasi maklumat lebih mudah dan cepat. Kesan kewujudan reruang siber melalui 
falsafah cyborg ini telah melahirkan masyarakat baru (online) yang berbeza daripada masyarakat massa 
(industri).” 
 
Dalam petikan kedua pula, kita memahami fungsi internet yang sangat cekap dalam menyebarkan 

maklumat (Abu Hassan, 2008);  

 
“Internet telah menjadi semacam ‘agama baru’ bagi abad ke-21 dan buat abad-abad masa depan, 

yakni mengambil alih kepercayaan yang sama yang pernah diberikan pada televisyen sebaik mesinnya 
GE Octagon dicipta pada tahun 1928 dan di sepanjang abad 20, ketika budaya penghidupan manusiawi 
dibentuk dan terbentuk dari kesan-kesan pengaruh yang terpancar melalui skrin kaca ini. Meski peranan 
televisyen kelihatan masih kuat namun kedudukannya sebagai media yang paling berpengaruh dan 
berkuasa, yang dipercayai oleh masyarakat manusia sebagai maha nara sumber informasi telah 
mengalami bukan sedikit kejatuhan nilai kepercayaan apabila Internet dengan seluruh rangkaian gravitas 
saitek (sains-tekno) seperti enjin carian (search engine, misalnya Yahoo, Google), browser seperti 
Windows Explorer, Safari, Netscape, AOL, Looksmart, Lycos, Flock, Opera, Mozilla Firefox dan lain-
lain; Situs (Website), portal, tentunya yang paling cepat mengambil alih peranan amalan media tradisi 
ialah e-mail, dan weblog serta jaringan-jaringannya seperti chat/messenger, guestbook, comments, 
shoutbox/shoutmix, yang disertakan dengan aplikasi-aplikasi organisasi atau komuniti melalui sistem 
groups, forum, contohnya Yahoo Groups, Dotmac Groups, Google Groups telah membangunkan sebuah 
cara menguruskan penghidupan yang serba baru dan luar biasa dengan keupayaan menjana dan 
menjenterakan pembentukan dan penyebaran informasi secara lebih terbuka, tertebar, dan terluas tanpa 
mempunyai sebarang sempadan lagi.” 

 
“Kuasa dan pengaruh internet ini diperkasakan lagi dengan kebolehan kebolehan dan kekuatan-

kekuatan alternatif media yang diadikarakan daripada peranan-peranan media tradisi iaitu percetakan 
(akhbar, majalah, buku) dan elektronik (radio, televisyen dan filem) melalui jentera siberisme seperti 
MySpace, Friendster, Facebook, yang bersifat komuniti; Twitter, del.ici.ous, Magnolia, yang bersifat 
jaringan persuratkhabaran; Flickr, YouTube, WebTV, iTunes, Daily Motion, Metacafe, Vimeo, OurMedia, 
dan lain-lain yang bersifat penyiaran personal yang dapat menyebarkan naskhah gambar atau grafik, 
filem, radio dan televisyen secara berulang-ulang tanpa mempunyai halangan lagi dari aspek waktu, 
tempat, sasaran termasuk ideologi dan dasar yang menjadi ciri dalam dan tanggungjawab gerakan media 
tradisi.” 
 
Terdapat juga kajian di Malaysia yang mendapati golongan muda lebih tertarik dengan wacana 

Salafi Dakwah kerana mereka menggunakan teknologi ICT dengan teknologi digital. Wacana yang 
dibawa oleh Profesor Madya Dato' Arif Perkasa Dr. Mohd Asri bin Zainul Abidin, atau lebih dikenali 
sebagai Dr MAZA telah menyentuh pelbagai isu semasa yang timbul dalam masyarakat dengan 
menggunakan world-view Islam moden sebagai asas untuk penyelesaian masalah. Contohnya isu 

pencegah maksiat yang sengaja mencari salah orang, taktik parti politik yang tidak bermoral, tafsiran 
Islam secara liberal dan literalis dan sebagainya. 

 
Mereka telah menggunakan sumber al-Quran dan hadis yang lebih terperinci dan menekankan ciri 

keilmuan yang tinggi. Bagi golongan ulama tradisionalis di Malaysia, penggunaan sumber-sumber ini 
memang dilakukan secara meluas tetapi berasaskan kepada budaya taqlid tanpa ada pentafsiran yang 
teliti (Rahimin Affandi, 1995).  

 
Elemen negatif ini kurang diberikan perhatian oleh ulamak yang menganut aliran tradisional, kerana 

sikap kritikal terhadap kandungan karya klasik dianggap akan menjejaskan autoriti karya tersebut. Bagi 
golongan Salafi, mereka bukan setakat mengamalkan sikap kritikal terhadap amalan khurafat dalam 
masyarakat Melayu, bahkan turut mengkritik unsur negatif (Israiliyyat dan hadis dhaif) yang terdapat 
dalam kitab tradisi. Selain itu, tokoh Salafi era ini sering menggunakan hadis yang disertakan dengan 
sumber rujukan yang mempunyai autoriti, suatu amalan yang amat kurang digunakan oleh ulamak 
tradisionalis. Hal ini secara langsung menarik minat golongan muda untuk berpegang dengan aliran 
Salafi ini kerana adanya elemen ketelitian ilmiah yang ditunjukkan oleh sarjana Salafi ini. 

 
Memang diakui, perkembangan teknologi semasa banyak mempengaruhi pengguna khususnya di 

kalangan remaja yang menjadikan media sosial sebagai antara ejen carian maklumat utama. Hasil 
daripada kaji selidik daripada TNS' Connected Life yang dikeluarkan menyatakan bahawa lebih tiga 
perlima atau 62 peratus daripada pengguna internet di Malaysia mengakses rangkaian media sosial 
setiap hari berbanding 42 peratus seluruh dunia. Sebanyak 52 peratus pengguna internet di Malaysia 
menggunakan khidmat pesanan ringkas setiap hari, 35 peratus mencapai telefon mudah alih mereka 
sebelum bangun dari katil dan 34 peratus mengguna telefon mereka di katil sebelum tidur (Fazlina & 
Ahmad, 2015). Ini menunjukkan bahawa mereka menggunakan medium ini sebagai salah satu alat 
carian maklumat.  

 
Justeru, mengikut kajian Mohd Mizan Aslam (2017) dan Azazuddin Mohd Sani (2016) mendapati 

berlakunya peningkatan pelajar Malaysia dalam dan luar negeri yang terpengaruh dengan dakyah 
Daesh. Pelajar Malaysia juga dikatakan terpengaruh dengan laman media sosial milik Daesh (Ahmad 
Saufiyyan, 2016). 
 
3.1.1 Salafi Jihad di Institusi Pendidikan di Malaysia 

 
Terdapat bukti yang menunjukkan elemen fahaman Salafi Jihad ini telah menyerap masuk ke dalam 

Institusi Pendidikan di Malaysia. Ia membabitkan pelajar, pensyarah dan graduan IPT. Secara 
umumnya, kita boleh merujuk kepada fakta kronik ini dengan merujuk kepada fakta yang diberikan 
oleh Mohd Mizan Aslam (2017), seorang pakar penyelidik aktiviti keganasan di Malaysia. Katanya; 

 
“Statistics also show that at least 40 students from schools, colleges and universities have been 

arrested for their involvement in IS-related activities.5 Three students from public universities have been 
detained in 2016 and four more were arrested in the first three months of 2017. They included two female 
students who were planning to travel to Turkey before entering Syria and Iraq. Most of them were in 
contact with Abu Muhammad Wanndy and Zainuri Kamarudin who are part of the IS‘ Southeast Asian 
militant wing, Katibah Nusantara, in Raqqa and Aleppo. Four private university students have also been 
detained — two of them had connections with another two graduates from Malaysian Monash University 
who were directly involved in the Dhaka restaurant bombing in July 2016. In January 2017, two more 
students from Madinah International University (MEDIU) were arrested for having links with IS terror 
network by mostly channelling funds to the group‘s terrorist activities; the university in Shah Alam also 
came into the spotlight after police announced that two of its students, who were planning an attack 
against an international school in Malaysia, were arrested on suspicion of involvement with IS. So far, 
eight secondary school students have also been found to be involved in IS-related activities. The youngest 

detained student was 16 years old from an Islamic private school in Kedah; he was in possession of IS 
flag, symbols, books and his written oath of allegiance (bai‟ah) to IS‘ leader Abu Bakr al-Baghdadi.” 
 

3.1.2 Salafi Jihad Di Sekolah Agama Rakyat 
 
Terdapat dua Sekolah Agama Rakyat di Ulu Tiram, Johor dan Kuala Plah Negeri sembilan. Di 

bawah pengaruh Abu Bakar Ba’ashir dan Abdulah Sungkar, ideologi Jemaah Islamiyah pelajar ditanam 
dengan fahaman ini (Mohd Mizan, 2009). Apabila pelajar di sekolah terbabit memilih untuk 
melanjutkan pelajaran ke peringkat lebih tinggi, mereka dihantar ke Pakistan. Di sana, selain mengikuti 
pelbagai bidang pengajian agama, mereka turut terlibat dalam aktiviti ketenteraan melawan tentera 
Rusia di Afghanistan dan beberapa kegiatan yang lain.   

 
Semasa di Afghanistan dan Pakistan mereka telah menerima fahaman jihad dan latihan ketenteraan 

di kem Herat, Sa'ada dan Torkham. Kem-kem latihan ini mendapat pembiayaan daripada Arab Saudi 
dan CIA (Carr, 2002). Terdapat beberapa tokoh utama yang terlibat dalam proses indoktrinisasi ini 
terdiri dari Usamah Bin Laden, Ayman Zawhiri dan Abu Mus'ab Zarqawi merupakan ideologe utama 
yang mengasaskan ideologi Salafi Jihad ini (Benson, 2015). 

 
Pusat latihan Taliban ini dianggap sebagai model gerakan Islam sejati. Ia menolak sama sekali 

pendekatan dakwah secara evolusi (mementingkan pendidikan) yang dibawa oleh majoriti ulama. Ia 
dianggap sebagai model pendidikan alternatif yang mengabungkan teori dan aplikasi jihad sekaligus. 
Apabila pelajar-mujahidin ini balik ke Alam Melayu, pengaruh world-view Wahabi dan Salafi Jihad 
telah disebarkan dalam kalangan masyarakat Melayu. 
 

3.1.3 Fahaman Salafi Jihad di Kalangan Pensyarah dan 
Pelajar IPT 

 
Di Malaysia, kita digemparkan dengan munculnya seorang pensyarah yang terlibat secara proaktif 

dalam gerakan Salafi Jihad. Dr. Mahmud Ahmad dikenal pasti oleh pihak Bukit Aman terlibat dalam 
aktiviti militan sejak 1990-an semasa belajar di Universiti Islam Antarabangsa di Islamabad, Pakistan. 
Ketika itu, beliau menerima latihan ketenteraan di kem al-Qaeda di Afghanistan. Beliau dikenalpasti 
telah melatih pengebom berani mati Malaysia, Ahmad Tarmimi Maliki yang meletupkan 25 askar elit 
Iraq pada 26 Mei 2014 (mStar, 2017).  

 
Beliau merupakan pensyarah universiti swasta sebelum diterima sebagai Pensyarah Kanan di 

Universiti Malaya (UM). Mahmud yang merupakan Pensyarah Kanan di Jabatan Akidah dan Pemikiran 
Islam, UM dikatakan sedang bersembunyi di selatan Filipina sejak 22 April 2014. Dua anggota selnya 
yang termasuk dalam senarai dikehendaki polis adalah Mohd Najib Husen dari Kota Damansara, 
Petaling Jaya, dan Muhammad Joraimee Awang Raimee. Mereka bertiga terlibat dalam merekrut dan 
menghantar rakyat Malaysia menyertai pejuang Kumpulan Negara Islam dan Jajahannya (ISIL) di 
Syria. Dua yang lain adalah anggota Darul Islam Sabah dan menyertai kumpulan Abu Sayyaf di selatan 
Filipina. Dr Mahmud dan Mohd Najib berlepas ke selatan Filipina pada 22 April 2014 dan dipercayai 
telah berbai'ah dengan amir (ketua) sebuah kumpulan militan di Basilan, Selatan Filipina. Di sana 
mereka menjalani latihan ketenteraan bersama kumpulan tersebut. 

 
Kerjaya sebagai pensyarah kanan memudahkan beliau untuk menarik minat pelajar tentang aktiviti 

militan kerana beliau dianggap sebagai ayah kepada para pelajarnya di UM. Di universiti, beliau tidak 
memperlihatkan penyebaran fahaman radikal secara nyata malah bersifat profesional dan hanya terlibat 
dengan kegiatan akademik sahaja. Beliau juga pakar dalam bidang perbandingan agama khususny Injil. 
Dr. Mahmud pernah menjadi tetamu rancangan radio dan berkongsi pengalaman tentang bidangnya. 

Beliau bukan saja merekrut rakyat Malaysia untuk bersama-sama berjuang bersama ISIL bahkan juga 
merancang menculik bekas pelajar yang meninggalkan sel kerana mereka memiliki banyak maklumat 
perkara mengenai aktiviti militan. 

 
Mahmud dikatakan bertanggungjawab merancang mesyuarat antara pemimpin sel dari Asia Timur 

dengan mereka yang berada di Asia Selatan di sebuah rumah perlindungan di Shah Alam, Selangor 
yang diserbu polis pada Mei 2014. Antara lain, mesyuarat sesama pemimpin bagi membincangkan 
penubuhan sebuah kerajaan Islam dipanggil Daulah Islamiyah Asia Tenggara. 

 
Mereka dikaitkan dengan kumpulan militan yang menjalani latihan taktikal di Gunung Arang Para, 

Kuala Kangsar, Perak pada Disember 2014 selama dua hari. Seramai 10 ahli menjalani latihan militan 
itu sebagai persediaan sebelum terbang ke Syria dan Iraq untuk berjihad. Mereka juga menggunakan 
kem latihan di Port Dickson. Jumlah mereka dianggarkan 100 orang telah dihantar ke Timur Tengah 
bersama ISIL (mStar, 2017).   

 
Terdapat dua kes penglibatan pelajar IPT dengan fahaman Daesh. Kes pertama, pelajar bernama, 

Siti Noor Aishah Atam, bekas pelajar sarjana UM ditangkap di bawah Akta Kesalahan Keselamatan 
(Langkah-Langkah Khas) 2012 (Sosma) dan ditahan di penjara Kajang selama tiga tahun bermula 2017. 
Ini kerana beliau memiliki 12 buah buku yang didakwa berkaitan dengan kumpulan pengganas. Beliau 
menegaskan telah menggunakan buku-buku berkenaan untuk penyelidikan ijazah sarjananya (Razak, 
2019). 

 
Dalam kes kedua, pada tahun 2015 seorang bekas pelajar Kolej Universiti Islam Antarabangsa 

Selangor (KUIS) telah berlepas ke Syria untuk menyertai kegiatan ISIL.  Perkara ini disahkan oleh 
Ketua Penolong Pengarah Bahagian Counter Terrorism, Cawangan Khas Bukit Aman SAC Datuk Ayob 
Khan Mydin Pitchay. Pelajar berkenaan diberhentikan sebelum beliau didapati terlibat dengan aktiviti 
itu ekoran kegagalannya mengekalkan Purata Nilai Gred Kumulatif  (CGPA). Beliau dilaporkan 
melarikan diri ke Syria untuk berkahwin dengan pejuang Isis dikenali sebagai Akel Zainal, yang beliau 
kenali menerusi laman sosial Facebook (Nur Atiqah, 2014). 

 
Hal yang sama dikesan dalam institusi Politeknik. Fazlina Fadzil telah mengkaji  persepsi pelajar 

Politeknik Port Dickson mengenai konsep jihad dalam media sosial. Hasilnya, didapati memang 
terdapat kecenderungan di tahap sederhana pelajar yang melayari media sosial milik Daesh dan bercita-
cita untuk mati syahid seandainya diberi peluang berjuang bersama Daesh. Maka, tidak hairan 
seandainya ada sesetengah pelajar bukan Islam di IPT Malaysia yang menjadi takut dengan aktiviti 
Daesh ini (Azizah, 2016). 
 
3.1.4 Salafi Jihad di Kalangan Graduan dan Profesional di Malaysia 

 
Apabila isu Kumpulan Militan Malaysia (KMM) timbul di Malaysia pada sekitar 1990an sehingga 

2015, barulah rakyat Malaysia menyedari wujudnya gerakan penganas terancang dengan nama Jemaah 
Islamiyyah. Malaysia dikatakan menjadi kawasan selamat dan sesuai untuk aktiviti merekrut anggota 
Jemaah Islamiayyah yang terlibat aktiviti keganasan. Mereka terlibat dalam aktiviti mencari dana, 
membeli peralatan senjata dan melaksanakan pengeboman. Kebanyakan ahlinya terdiri daripada 
graduan dan golongan profesional daripada IPT di Barat dan UTM tetapi jahil tentang ideologi asas 
Islam (Mizan, 2012). 

 
“The JI Malaysian cell also successfully recruited educated Malays as members. Twelve of these 

recruits who were arrested had university degrees. At least seven senior JI members were lecturers at 
Universiti Teknologi Malaysia (Technology University of Malaysian-UTM) including Dr. Abdullah Daud, 
Roshelmy Md. Sharif, Dr. Azhari Hussin,Wan Min Wan Mat, Nordin Mohd Top, Shamsul Bahri Hussein 

and Idris Salim. At least eight had graduated from higher institutions in the US, the UK and Indonesia. 
Abdullah Daud had a local degree and held a Masters of Science from the University of Newcastle, in the 
geo-information science field. Dr. Azhari Hussin was an engineer with a Ph.D. in property valuation from 
the University of Reading, UK. Wan Min Wan Mat was a former UTM lecturer with a Masters of Science 
in construction from the University of Manchester. Shamsul Bahri was an engineering Professor who had 
graduated from Dundee University Scotland. Roshelmy Md. Sharif and Idris Salim were also local 
graduates. The JI Malaysian cell also secured indoctrinated professional Malays as assets. Besides 
lecturers, at least two accountants, two engineers who worked in local authority departments, two private 
company managers, and one bank officer (a UK graduate), wealthy businessmen, graduated teachers and 
many more were involved in JI. Undeniably the JI Malaysian cell played a crucial role in laying down the 
foundation of the most dangerous terrorist group in the region. Malaysia was a transformational place 
from NII to JI in the early 1990s. Malaysia was a base for educating most of the regional bombers as well 
as a transit and planning centre for terrorist attacks including 9/11.”  

 
4. Teori Gerakan Sosial Menilai Falsafah Salafi Jihad 

 
Gerakan Salafi Jihad mampu mempengaruhi orang yang punyai beberapa karakter. Pertama, 

golongan yang jahil tetapi tinggi semangat untuk mendalami agama. Di Malaysia, golongan ini yang 
terdiri daripada kelas menengah Melayu yang sememangnya agak ramai. Hal ini timbul kerana 
pengaruh gerakan dakwah sekitar tahun 1970-2000. (Marzuki, 2003). Namun begitu, ini bukanlah 
bermakna semua golongan ini terjebak dengan fahaman ektremis, tetapi sekadar menunjukkan 
semangat memperjuangkan Islam memang berkembang di kalangan golongan ini. Apa yang jelas, 
semangat Islam ini apabila diterapkan dengan prinsip jihad yang keliru dan salah faham tentang ideologi 
Islam akan menyebabkan mereka terjebak dengan aktiviti keganasan.  

 
Kedua, golongan yang lemah pencapaian akal hingga mampu dikuasai oleh golongan ektremis. Hal 

ini terbukti daripada kajian pada salah seorang pelaku Bom Bali, Amrozi. Ia dilaporkan seorang yang 
cacat akal kerana penyakit autisme. Begitu sebelum itu sempat belajar di Pakisatan di tahun 1980an di 
institusi yang dilaporkan terdiri daripada golongan pelajar lemah yang gagal memasuki IPT awam di 
Malaysia. Sebagai gantinya mereka menyambung pelajaran di pusat latihan Taliban di Pakistan yang 
tidak meletakkan apa-apa syarat untuk memohon kemasukan. 

 
Bagi mengulas realiti kedua-dua golongan ini, kita akan mengemukakan teori mengenai kejahilan. 

Teori ini menegaskan beberapa perkara; 
 
1. Golongan yang terlibat dalam keganasan samada di peringkat kognitif, afektif dan psikomotor 

terdiri daripada golongan yang lemah akal dan salah faham tentang ajaran Islam.  
2. Salah faham tentang epistemologi agama yang betul akan menyebabkan seseorang itu dijangkiti 

penyakit bebal. Penyakit bebal ini adalah sifat rohani yang lemah dan degil, enggan berubah 
walaupun diberikan maklumat yang betul.  

3. Penyakit bebal apabila dicampuri dengan dendam dan kebencian melampau akan menyebabkan 
seseorang itu membenci habis-habisan sehingga melahirkan aksi keganasan yang besar 
impaknya pada umat Islam. 

 
Teori kitaran kejahilan ini dirasakan tepat dibantu dengan teori gerakan sosial yang mengkaji asal-

usul kemunculan golongan Salafi Jihad. Teori gerakan sosial telah membandingkan golongan Salafi 
Jihad dengan golongan Khawarij (Wagemakers, 2014). Hasil perbandingan ini mendapati beberapa 
perkara; 

 
Pertama, kedua-duanya memang terdiri daripada golongan muda yang cetek akal. Walaupun 

berbeza zaman, mereka berkongsi falsafah yang sama. Sunnatullah mengenai fakta sejarah 

menyaksikan tabiat manusia pasti bergerak daripada titik yang sama dan ia akan berulang kerana faktor 
kejahilan, budaya dan persekitaran. 

 
Kedua, kedua-duanya menolak elemen kontekstual dalam perjuangan Islam. Khawarij menyamakan 

gaya pemerintahan Ali dengan Muawiyah. Salafi Jihad juga menegaskan bahawa semua kerajaan umat 
Islam semasa sebagai  sesat dan mengikut dasar Barat. Sistem kerajaan Malaysia secara mutlaknya 
disamakan dengan kerajaan bukan Islam. Mereka enggan menerima hakikat bahawa hal ini berlaku 
kerana faktor sejarah kita pernah dijajah dan terpaksa mewarisi sistem pemerintahan British (Mohd 
Noor, 2014). Sedangkan, selepas merdeka memang dilakukan usaha penambahbaikian ke atas sistem 
warisan British ini. 

 
Ketiga, kedua-duanya memilih tindakan yang melampau dalam operasi gerakan. Khawarij 

mengutamakan aksi melampau ini dengan melakukan beberapa siri keganasan yang menumpahkan 
darah umat Islam. Tindakan ini telah menyebabkan Saidina Ali seorang yang tidak menyukai 
peperangan sesama Islam memerangi mereka secara habis-habisan dalam perang Nahrawan. Bahkan 
pada akhir hayatnya, Ali telah berpesan kepada kedua-dua puteranya; “berhati-hati dengan golongan 
sesat ini, yang akan merosakkan kesucian Islam dan zuriat mereka akan sentiasa ada di tulang sulbi 
ayah-ayah mereka.” Salafi Jihad turut melakukan hal yang sama. Contohnya, mereka menghalalkan 
tindakan pengeboman bunuh diri tanpa menghiraukan nasib orang awam yang tidak berdosa (Green, 
2009). 

 
Keempat, kedua-duanya menggunakan epistemologi tafsiran Islam yang simplistik dan literal. 

Akibatnya, mereka terjebak dalam pemikiran fanatik yang berbentuk legal formalistik; sikap suka 
menghukum orang lain sebagai salah. Khawarij sememangnya bermasalah dengan pemahaman ilmu 
Islam. Bahkan terdapat kajian yang menunjukkan bagaimana gologan Khawarij ini merupakan saki-
baki penerus gerakan nabi palsu, Musailamah al-Kazzab yang menentang ajaran Islam (Al-Makin, 
2013). Atas dasar itu, bagi sesetengah sarjana Islam, status keislaman Khawarij memang dipertikaikan 
(Hamidreza, 2014). 

 
Salafi Jihad juga dikesan enggan berpegang pada karya fuqaha klasik yang dianggap sebagai taqlid 

dan bid’ah. Sebaliknya mereka lebih bergantung kepada karya sarjana mereka sendiri yang berfahaman 
literal. Kehidupan golongan muda dari kalangan mereka disibukkan dengan aktiviti perang sehingga 
gagal mendalami ilmu agama (Eggers, 2011). Buktinya boleh dilihat daripada karya Imam Samudera 
yang menjustifikasikan tindakan pengeboman Bali dengan hujah yang sangat lemah. Karya ringkasnya 
bertajuk Aku Melawan Terorisme telah dikritik oleh semua gerakan Islam Indonesia. 

 
Pemakaian epistemologi ilmu yang salah boleh dilihat pada pemahaman mereka tentang konsep 

jihad. Memang diakui, pemahaman jihad yang dipegang oleh ISIS terbukti lemah dan salah. Namun 
begitu, apa yang ditakuti adalah idealisme jihad yang salah ini telah berjaya mempengaruhi majoriti 
umat Islam seluruh dunia, termasuklah penganut Islam di  Malaysia dan Indonesia. Hal ini berlaku 
kerana ISIS telah menggunakan kecanggihan ICT seperti Youtube dan media sosial sebagai medium 
penyebaran dakyah mereka (Vin Zuijdewjin, 2014). 

 
Ringkasnya, memang betul pendapat ahli falsafah Islam bahawa pemahaman yang salah daripada 

asas yang salah hanya akan menjerumuskan seseorang ke lembah kehinaan. Ia akan sentiasa terjebak di 
dalam kitaran kerosakan (kemungkaran) yang berpanjangan (Wan Mohd, 2010).  

 
5. KESIMPULAN 
 

Sebagai rumusan akhir, boleh dikatakan bahawa fahaman Salafi Jihad memang merupakan fahaman 
melampau yang bertentangan sama sekali dengan ajaran Islam. Namun begitu, nisbah kesalahan ini 

gagal dimaklumi oleh pendokong fahaman ini. Ini terbukti apabila ianya telah berjaya mempengaruhi 
sebilangan daripada rakyat Malaysia. Ia terdiri daripada pelbagai lapisan masyarakat samada orang 
awam, pelajar, pensyarah IPT dan golongan profesional. Kesesatan fahaman Salafi Jihad ini walaupun 
ia menggunakan nama Islam jelas terbukti apabila dilakukan analisis perbandingan antara fahaman 
Salafi Jihad dengan golongan Khawarij. Keduanya-duanya berkongsi falsafah dan bentuk ajaran yang 
sama.  

